
Minggu	 Hari	 Penceramah	 Masa

Pertama	 Sabtu	 Ustazah Norhasifah	  8.30 Pagi
	 	 Kitab Bimbingan Mukmin

	 Ahad	 Ustaz Ghazali Omar 	 9.00 Pagi 
	 	 Kitab Fikah Imam Syafie
 	 	 Jilid 4: Bab Kekeluargaan

Kedua	 Sabtu	 Ustazah Siti Ramlah Ardali	 8.30 Pagi
	 	 Hadis 40

	 Ahad 	 Ustazah Yatimah Salim	 9.00 Pagi 
	 	 Pengajian Al-Quran Dan Tajwid

Ketiga	 Sabtu	 Ustazah Nor Hasimah	 8.30 Pagi
	 	 Aqidah : Hari Pertemuan Dengan Allah

	 Sabtu	 Ustazah Salina Mohamad	 3.00 Ptg
	 	 Pengajian Remaja
	 	 Apa Ertinya Saya Menganut Islam

	 Ahad 	 Ustaz Ghazali Omar 	 9.00 Pagi
	 	 Kitab Fikah Imam Syafie
	 	 Jilid 4 : Bab Kekeluargaan

Keempat	 Sabtu	 Ustazah Hajah Rosnah Yasis	 8.30 Pagi
	 	 Kitab Fekah Fardu Ain

	 Ahad 	 Ustazah Hajah Yatimah Salim	 9.00 Pagi
	 	 Pengajian Al-Quran Dan Tajwid

Kelima	 Sabtu	 Ceramah Jemputan / Program Munajat	 8.30 Pagi
	 	 Bab Sirah

	 Ahad 	 Ustaz Ghazali Omar	 9.00 Pagi
	 	 Kitab Fikah Imam Syafie
	 	 Jilid 4 : Bab Kekeluargaan

Suara Asy- Syariff 
diterbitkan oleh Unit Dakwah, 
Masjid Asy-Syariff, Pekan Meru, 
41050 Klg, Selangor D. Ehsan.

Kami mengalu-alukan sebarang 
maklum balas, komen dan 
cadangan  untuk kebaikan 
bersama. Segala kesilapan 
yang terdapat di dalam buletin 
ini adalah tidak disengajakan 
dan amat dikesali.

Berminat untuk menyertai ruangan ini ? 
Hubungi Mohd. Ali 013-299 3371 @ Mohd. Najib 019-3022 303 promosi sambil beramaliklaneka

Hargai risalah ini. Sebarkan kepada mereka yang inginkan ilmu & maklumat

Pengajian Mingguan Muslimat
Masjid Asy Syariff Meru Tahun 2009

Gotong Royong Masjid KLINIK BEKAM
& REFLEKSOLOGI

Norhisham Rabat  019-299 6727
 

Lot 2304, Jalan Dusun, Kampung Bukit Kapar,
42200 Klang

Perkhidmatan: •Bekam al-Hijamah •Kiropraktik  
•Refkleksologi  •Urut Tradisional, Akupuntur, 

Diagnosis Tapak Tangan  •Iridoogi  •Herbalogi  
•Kursus Rawatan Alternatif

YASMIN kopitiam
Jusri Jusoh  012-484 5221

 
2-1-2, Jln Setia Prima (L), U1 3/L,

Setia Alam Sek U1 3, 40170 Shah Alam, Selangor

Operasi bulan puasa: 5 petang - Imsak
Hidangan buka puasa disediakan

Pada 9 Ogos 2009 bersamaan hari Ahad ini, pihak Masjid Asy- Syariff 
akan mengadakan gotong-royong  membersihkan masjid dan kawasan 

sekitarnya. Dijemput kepada semua penduduk Meru membawa 
kelengkapan yang sewajarnya untuk sama-sama menjayakan program 

ini yang akan bermula seawal jam 8.30 pagi. Harap maklum.

Apabila menjelmanya bulan Sya’ban 
maka ia memberi petanda bahawa kita 
semakin hampir untuk bertemu dengan 
Ramadan al-Mubarak, iaitu bulan di mana 
ALLAH melimpahkan pelbagai ganjaran 

pahala kepada hamba-hamba-NYA. Sebenarnya, pada 
bulan Sya’ban Rasulullah s.a.w memperbanyakkan 
amalan puasa hingga diriwayatkan bahawa baginda 
berpuasa sebahagian besar pada bulan tersebut.

Aisyah r.a berkata: "Rasulullah s.a.w berpuasa hingga 
kami menyangkakan baginda tidak akan berbuka dan 
baginda berbuka hingga kami menyangkakan baginda 
tidak akan berpuasa. Aku sama sekali tidak pernah 
melihat Rasulullah s.a.w menyempurnakan puasa 
sebulan melainkan di bulan Ramadan dan aku tidak 
pernah melihatnya lebih banyak berpuasa melainkan 
pada bulan Sya’ban." – Hadis riwayat al-Bukhari di dalam 
Sahih al-Bukhari, hadis no: 1969.

Justeru, hanya amalan puasa sahaja yang dilakukan oleh 
Rasulullah s.a.w khusus untuk bulan Sya’ban. Selain dari 
amalan ini tiada hadis sahih menunjukkan baginda 
mengkhususkan amalan-amalan tertentu sempena 
bulan Sya’ban. Namun, amalan-amalan sunnah yang 

lazimnya dilakukan tanpa mengkhususkan waktu tertentu 
seperti membaca al-Quran, mengerjakan solat-solat sunat, 
membaca zikir-zikir dan doa-doa ma’thur boleh diteruskan 
sepanjang bulan Sya’ban sebagaimana bulan-bulan yang lain.

Tentang hikmah Rasulullah s.a.w meningkatkan amalan 
puasa pada bulan Sya’ban ini, al-Hafiz Ibn Hajar telah memberi 
komentar di dalam Fath al-Bari Penjelasan Sahih al-Bukhari: 
"Hikmah yang lebih tepat untuk dikatakan berhubung 
persoalan ini, iaitu meningkatkan amalan puasa pada bulan 
Sya’ban adalah seperti yang disebutkan oleh hadis dengan 
darjat yang lebih sahih daripada hadis-hadis terdahulu. Hadis 
ini diriwayatkan oleh al-Nasaai dan Abu Daud serta disahihkan 
oleh Ibn Khuzaimah daripada Usamah bin Zaid r.a katanya:

"Aku bertanya Rasulullah s.a.w: Ya Rasulullah! Aku tidak 
pernah melihat engkau berpuasa dalam satu bulan 
berbanding bulan-bulan lain seperti engkau berpuasa dari 
sebahagian bulan Sya’ban. Baginda bersabda: Itulah bulan 
yang manusia melupakannya antara bulan Rejab dan 
Ramadan, iaitu bulan yang diangkat amalan-amalan kepada 
ALLAH, TUHAN semesta alam. Oleh itu, aku suka supaya 
amalanku diangkat ketika aku sedang berpuasa.” - Hadis 
riwayat al-Nasaai di dalam Sunan al-Nasaai , hadis no: 2317.

Ada yang bertanya… mengapa dosa meninggalkan solat 
itu sangat besar di sisi Allah SWT? Kisahnya begini…

"…Memang sejak mula, Allah hendak menciptakan 
khalifahNya (pemimpin) dari jenis manusia, yang akan 
memakmurkan planet bumi ini. Tetapi ada di kalangan 
malaikat yang membantahnya (rujuk terjemahan Surah 
Al-Baqarah, ayat 30). Ini kerana malaikat beranggapan 
bahawa jenis manusia yang akan diciptakan itu akan 
membuat kerosakan di muka bumi dan menumpahkan 
darah sesama mereka, berperang memusnahkan harta 
benda dan jiwa. Sedangkan para malaikat sentiasa 
bertasbih mensucikan Allah SWT.

Tetapi apabila manusia yang dipertikaikan oleh malaikat 
itu melakukan solat dengan bersungguh hati dan 
khusyuk, maka Allah SWT merasa megah dan 
membuktikan kepada malaikat bahawa bantahan 
malaikat dulu itu tidak benar.

Sebab itulah orang yang tidak 
mengerjakan solat, disifatkan sebagai 
cuba hendak memalukan Allah SWT di 
depan para malaikat kerana malaikat 
pernah memprotes dengan menjelaskan 
ciri-ciri manusia yang tidak patuh. 
Sedangkan memalukan ibu bapa pun 
sudah dikira sesuatu perbuatan yang 
berat, betapa pula jika hendak 
memalukan Allah SWT?

Oleh kerana orang yang enggan mendirikan solat itu disifatkan 
sebagai memalukan Allah SWT, maka sebab itulah di akhirat 
kelak Allah SWT akan mengazabnya serta menyiksa orang itu 
dengan api neraka yang maha dahsyat itu."

Begitulah kisahnya bagi orang yang tidak solat. Moga kita 
terhindar dari dibakar di neraka Wail kelak.

Sya'ban- di ambang Ramadhan

Sanggupkah anda memalukan Allah SWT?...
(Dipetik dati buku "Khusyuk Dalam Solat"-Tuan Guru Nik Aziz Nk Mat)

24 jam 
sehari,

kita lebih banyak menghabiskan 
masa melakukan urusan yang 
sia-sia, sehinggakan merasa diri 
terlalu sibuk dan menjadikannya 
alasan untuk tidak melakukan 
perkara-perkara yang lebih 
berfaedah dalam kehidupan 
seharian.

Ketahuilah, lambat-laun hayat 
kita akan berakhir juga. Selain 
memikirkan perkara yang 
berkaitan dengan kehidupan di 
dunia, perkara yang berkaitan 
dengan kehidupan "selepas 
kematian" juga hendaklah 
difikirkan sama. 

Sebut sahaja nama Ustaz Ayob 
atau Ustaz Ibrahim amat popular 
dikalangan masyarakat Meru dari 
kalangan orang tua, dewasa, 
remaja dan kanak-kanak pada 
tahun 80-90an.

Nama asal beliau ialah Haji Ayob 
bin Haji Abdul Wahab 
merupakan anak jati Meru. 
Dilahirkan pada tahun 1939 dan 
meninggal pada April 1999 di 
usia 60 tahun. Menurut warisnya, 
Ustaz Ayob meninggal dunia 
akibat diserang sakit strok. Ustaz 
Ayob merupakan anak pertama 
dari 13 adik beradik. Sebagai 
anak sulong, beliau amat prihatin 
terhadap adik beradiknya dalam 
mendidik dan menasihati mereka 
dengan bimbingan agama. 
Wataknya yang tegas tetapi 
peramah amat dihormati dan 
disegani di kalangan adik-beradik 
beliau.

Tahap Pendidikan
Bapa beliau Haji Abdul Wahab 
merupakan guru pertama beliau 
yang mendidik dan mengajar 
beliau ilmu-ilmu agama sebelum 
beliau melanjutkan pelajaran ke 
Sekolah Melayu Sungai Binjai 
yang terletak di tapak Klinik Meru 
pada ketika itu. Seperti kanak-
kanak lain, Ustaz Ayob belajar di 
sekolah melayu hingga lulus 
penilaian darjah 5. Pengaruh 
didikan agama yang kuat dari 
pihak keluarga membantu Ustaz 
Ayob menyambung pelajar ke 
SAM Hishamuddin Sg. Bertih 
hingga mendapat kelulusan 4 
sanawi. Kemudian beliau menjadi 
seorang guru agama di bawah 
pentadbiran JAIS. Sekolah 
pertama beliau mengajar ialah di 
Pulau Lumut (Pulau Indah) pada 
tahun 60'an. Pada tahun 1967 
beliau mendirikan rumah tangga 
bersama Hajah Marfuah binti 
Haji Nor dan diberikan cahaya 
mata seramai lima orang lelaki.

Kerjaya seorang guru
Rasulullah saw bersabda "apabila 
seorang manusia itu mati segala 
amalannya akan terputus kecuali 
dengan tiga perkara iaitu sedekah 
jariah, ilmu yang bermanfaat dan 
anak soleh yang sentiasa 
mendoakan ibubapanya yang 
telah mati".-HR Muslim

Hadis di atas memberi kekuatan 
kepada Ustaz Ayob menjadi 
seorang guru kepada kesegenap 
lapisan masyarakat. Kesungguhan 
beliau dalam bidang pendidikan 
mendapat perhatian dari pihak 
JAIS hingga beliau mendapat 
khidmat cemerlang sebagai guru 
besar di tiga buah sekolah iaitu di 
Kapar, Bukit Kapar dan Meru. 
Sesiapa yang pernah dididik dan 
diajar oleh Ustaz Ayob pasti akan 
gerun dan hormat dengan 
sikapnya yang penyayang kepada 
murid-muridnya.

Pendakwah bebas
Tanggungjawab Ustaz Ayob dalam 
dunia pendidikan bukan hanya 
terbatas diwaktu persekolahan. 
Beliau juga menjadi guru kepada 
masyarakat Meru di majlis-majlis 
pengajian surau di sekitar 
kawasan Dun Meru. Kitab yang 
disampaikan merupakan kitab 
kuning (kitab gondol) yang 
dikarang oleh ulama-ulama 
terdahulu dari sekitar nusantara 
yang jarang sekali diajarkan pada 
masa kini seperti kitab Tafsir 
Jalalain, Muthola'il Badrain, Tafsir 
Fi Zdilalul Quran, Siyarussalikin 
dan lain-lain. Ketinggian ilmunya 
dalam menguasai kitab-kitab 
tersebut diperolehi daripada guru-
guru beliau seperti Kiyai haji 
Munawir, Kiyai haji Kamaruddin, 
Ustaz Ismail di Sementa dan Ustaz 
Ishak Baharom di pejabat agama 
daerah Klang.

Ustaz Ayob adalah seorang yang 
tidak pernah mensia-siakan masa 

yang ada. Membaca buku dan 
mengkaji kitab-kitab lama telah 
menjadi amalan harian beliau 
selepas Isya' atau balik dari 
pengajian hingga lewat malam. 
pada sebelah pagi sebelum subuh 
adalah waktu beliau qiamullail 
dan membaca Al-Quran.

Sekitar tahun 80an Ustaz Ayob 
dilantik menjadi imam masjid as-
Syarif, memegang jawatan biro 
agama dan menjadi salah seorang 
panel khutbah jumaat. 
Pendekatan beliau berdakwah 
lebih tertumpu secara 
berkelompok sehingga beliau 
dikenali juga sebagai perintis 
gerakan usrah dikampung Meru. 
Pada waktu itu aktiviti usrah amat 
jarang ditemui dikalangan 
masyarakat. Nama usrah hanya 
popular dikalangan pelajar 
sekolah menengah agama sahaja 
hingga terdapat sebahagian 
masyarakat melihat usrah seakan 
suatu ajaran baru di kampung 
meru. Usaha ustaz Ayob 
berdakwah dan mentarbiyah 
penduduk Meru wujud dalam tali 
persaudaraan usrah sehingga 
budaya usrah berkembang di 
kawasan Meru. Antara ahli usrah 
yang pernah bersama dengan 
ustaz Ayob ialah YB DR Hj Abdul 
Rani Osman.

Sebagai tokoh agama tempatan 
beliau sering didatangi penduduk 
kampung sama ada di rumah, 
masjid atau waktu pengajian 
untuk bertanyakan kepada beliau  
permasalahan dalam agama 
Islam. Selepas perjumpaan kata-
kata nasihat yang biasa dituturkan 
oleh beliau ialah "hidup 
hendaklah jujur dan jangan 
tinggalkan solat." Semoga usaha 
dakwah dan mendidik masyarakat 
meru yang disampaikan kepada 
almarhum Ustaz Ayob boleh 
menjadi ikutan dan teladan untuk 
kita semua. Wallahu a'lam.

Istilah kugiran mungkin agak 
janggal pada masa kini tetapi pada 
tahun 60-70 an ianya cukup 
popular. Kini istilah itu mungkin 
boleh disamakan dengan karaoke 
kerana pelaksanaannya juga sama 
pada majlis-majlis tertentu seperti 
perkahwinan dan majlis keraian. 
Kugiran, karaoke atau yang 
seumpamanya mempunyai konsep 
yang sama iaitu bernyanyi secara 
"live" sambil mengikuti irama 
rentak lagu yang dipasang atau 
bernyanyi mengikuti irama yang 
dimainkan oleh ahli 'band'. Apa 
pandangan Islam berkaitan 
hiburan dan nyanyian seperti ini...?
 
Hakikatnya, Islam tidak melarang 
hiburan dan nyanyian kerana ia 
adalah fitrah manusia yang 
inginkan ketenangan melalui 
hiburan. Dalam hadis sohih 
bukhari dan muslim diriwayatkan 
ketika Rasulullah SAW berjalan 
bersama sahabat beliau 
mendengar dua orang jirannya 
bernyanyi dan nabi tidak 
melarangnya. Kemudian Abu Bakar 
memanggil kedua orang tersebut 
keluar dari rumah dan mereka 
berdua menyanyi sambil didengari 
oleh Rasulullah SAW termasuklah 
sahabat baginda, Ibnu Ja'far dan 
yang lainnya. Dalam hadis tersebut 
Rasulullah SAW menjelaskan 
kepada kita sesungguhnya agama 
Islam ialah agama yang lurus dan 
memberi kelonggaran kepada 
umatnya dalam nyanyian asalkan 
ianya tidak melalaikan dan tidak 
menjurus kepada kemaksiatan. 
Ulama' bersepakat bahawa 
nyanyian yang tidak menggunakan 
alat muzik yang tidak ada unsur 
maksiat dibolehkan. Manakala 
nyanyian yang menggunakan alat 
muzik, Dr. Yusof Qardawy 
menyatakan dalam kitabnya, 
"fatawa muasirah"

1.   Muzik sama ada menggunakan 
alat atau tidak dibolehkan dalam 
islam asalkan ia tidak bercanggah 
dengan adab-adab Islam. Iaitu 
tidak ada unsur kemaksiatan yang 
menggabungkan antara lelaki dan 
perempuan. Kemudian lagu yang 
dinyanyikan itu tidak ada unsur 

kefasikan yang banyak 'mendewa' 
tentang makhluk seperti lagu cinta 
dengan pelbagai variasi.

2. Cara penampilan penyanyi 
hendaklah sopan dan menutup 
aurat. Bagi seorang penyanyi ia 
tidak boleh mendatangkan 
sesuatu yang berbentuk haram 
kepada orang yang mendengarnya 
seperti mengajak menyanyi sambil 
berjoget mengikuti irama lagu apa 
lagi berjoget di antara lelaki dan 
perempuan.

3. Tidak boleh dicampurkan 
nyanyian itu dengan perkara yang 
mendatangkan dosa seperti 
minum arak, menonjolkan 
kecantikan diri bagi perempuan 
dan bercampur antara lelaki dan 
perempuan sama ada penyanyi 
tersebut atau orang yang 
menontonnya.

4. Muzik dan nyanyian yang 
dibenarkan ialah nyanyian yang 
memuji dan membesarkan 
keagungan Ilahi. Juga nyanyian 
berunsur keinsafan dan nasihat  
agar manusia sedar kembali ke 
jalan yang benar.

Nyanyian karaoke yang biasa kita 
dengar dan lihat telah menjadi 
satu hiburan yang mudah 
diperolehi bukan hanya di pub atau 
pusat karaoke malah sekarang 
ianya ada di restoran-restoran dan 
di majlis-majlis kenduri. Untuk 
menarik pelanggan makan 
hidangan yang disediakan sambil 
itu sesiapa yang ingin bernyanyi 
karaoke maka ia boleh bernyanyi di 
pentas yang disediakan. Pada 
asalnya nyanyian itu tidaklah 
dilarang tetapi apabila lagu yang 
didendangkan hanya memuji 
tentang makhluk seperti lagu 
cinta, lagu joget dan 
seumpamanya maka nyanyian 
akan menjadi sia-sia. Lebih-lebih 
lagi apabila orang yang menyanyi 
itu perempuan maka ia akan 
menjadi maksiat kerana suara 
perempuan adalah fitnah jika 
dilunakkan sebutannya. 
Hakikatnya, majlis keraian atau 
kenduri yang diadakan bertujuan 

agar majlis tersebut mendapat 
keberkatan dan pahala di sisi Allah 
swt kerana mengajak orang datang 
kemajlis tersebut. Memberi 
makanan merupakan tanda 
kesyukuran kita kepada Allah swt 
untuk mendapat keredhaanNya. 
Persoalannya, adalah patut majlis 
yang diraikan bertujuan untuk 
mendapat keberkatan di sisi Allah 
dan keredhaanNya dihiburkan pula 
dengan lagu-lagu percintaan yang 
memuji kepada makhluk dengan 
irama rock, pop dan sebagainya?. 

Persembahan karaoke dan 
nyanyian biasa berlaku pada 
musim majlis perkahwinan 
sehingga terdapat juga sebahagian 
majlis yang diadakan diundang 
kumpulan band muzik untuk 
menghiburkan tetamu yang datang 
dengan dendangan lagu-lagu cinta. 
Lebih mendukacitakan penyanyi 
yang dijemput kebiasaannya 
perempuan. Ada juga yang berduet 
antara lelaki dan perempuan 
hingga boleh menimbulkan 
kemaksiatan. Sepatutnya majlis 
kesyukuran yang diadakan itu 
janganlah dicampurkan dengan 
perkara maksiat yang boleh 
mendatangkan kemungkaran dari 
Allah SWT. Untuk mengelakkan 
persembahan karaoke dan 
nyanyian itu boleh membawa 
kemaksiatan budaya karaoke ini 
boleh ditukar dengan bacaan 
zikrullah, persembahan nasyid 
atau persembahan kumpulan 
selawat dan berzanji oleh orang-
orang kampung kerana kandungan 
dan penghayatan lagu yang dibawa 
lebih berbentuk pujian kepada 
Allah dan Nabinya Muhammad 
SAW. Sesuai dengan firman Allah 
dalam surah Luqman ayat 6 agar 
tidak mendapat kehinaan azab 
dariNya;

"Dan di antara manusia (ada) 
orang yang mempergunakan 
perkataan yang tidak berguna 
untuk menyesatkan (manusia) 
dari jalan Allah tanpa 
pengetahuan dan menjadikan 
jalan Allah itu olok-olokan. 
Mereka itu akan memperoleh 
azab yang menghinakan..."

ULAMA’ TEMPATAN

Ustaz Ayob
Perintis usrah di kampung Meru

Kugiran, Karaoke & ...
"Man, Ahad ni 'kenduri ngantin' kat rumah Wak Dol, kan?"
"Ha'ah... tapi aku nak pergi 'kenduri ngantin' kat rumah Cik 
Amah. Ada karaoke.. boleh nyanyi kat sana. Baru best.."

oleh:
Hj Ali Iksan,

Biro Dakwah Masjid As-Syariff

Allahyarham bersama isteri dan anak-anakAllahyarham bersama isteri dan anak-anak


